
Annotasiya. Quzanlı  haqqında hәm elmi vә hәm dә xalq etimologiyası çoxdur.  Quzanlının tam adı 
Sarıcalı-Quzanlıdır. Kәnd Qarabağda yaşamış böyük bir türk tayfasının adı ilә bu cür adlandırılmış-
dır. XX әsrin ikinci yarısında Sofulu, Sarıcalı (Cır Sarıcadlı), Çaylı kәndlәri Quzanlıya köçürülüb. 
Quzanlıda vaxtı ilә  Şahvәlibәyli, Birinci Quzanlı, İkinci Quzanlı, Ana Quzanlı, Bala Quzanlı, Çaylı 
Quzanlı, Mәmmәdli vә «Kommunist» adlanan mәhәllәlәr mövcud olub. 
Kuzan\Quzan tayfaları VI-VII әsrlәrdә Dәrbәndә qәdәr uzanan Qәrbi Türk xaqanlığında yaşamışlar. 
Dağlıq Altaydan tuba tayfasının bir qolu indi dә kuzәn adlanır. Dәdә Qorqud dastanlarında Quzan 
şәxs adıdır.  
Bu tayfalar әsasında Üçoquz, dokuzoquz, onok (on tayfa), onoqur (on oğuz), on tayfa, ururqur (otuz 
oquz) tayfaları da yaranmışdır. 
Tәdqiqat göstәrir ki, Quzan etnoqrafik toponimlәrdәndir. Bu cür etnotoponimlәrin әmәlә gәlmәsi 
tarixi әslindә xalqımızın tәşәkkülü, milli mәdәniyyәtimizin ayrı-ayrı sahәlәrinin yaranması ilә sıx 
bağlıdır. 
Biz Quzanlı toponiminin etnik әsasları kimi, uz-quz-oğuz variantlarını qәbul edirik.  
Açar sözlәr: Quzanlı, etnotoponim, Kuzan tayfası, Oğuz tayfası, qaqauz 

Abstract. There are many scientific and folk etymologies about Guzanly. Guzanly’s full name is 
Sarijaly-Guzanly. It was named by the name of great Turkic tribe who lived in the village of 
Karabakh. In the second half of the 19th century the villages such as Sofulu, Sarijaly (Jir Sarijadly), 
Chayli were moved to Guzanly. In the days of old there were settlements called Shahvelibeyli, 
Birinji Guzanly, Ikinji Guzanly, Mammadli and “Communist”. 
Kuzan/Guzan tribes lived in Western Turkic Khaganate extended to Derbent in the VI-VII 
centuries. One branch of Tuba tribe from Mountain Altai is called Kuzen. Guzan is the name of 
person in Dede Gorgud saga.  

The tribes of Uchoghuz, Dokuzoghuz, Onok (ten tribes), Onogur (ten Oghuzs), ten tribes, Ururgur 
(thirty oghuz) were formed based on these tribes. 
In the study it is noted that Quzan is one of the ethnographic toponyms. The history of the 
formation of such ethnotoponyms is closely connected with the formation of our nation and  the 
emergence of different areas of our national culture.  
Keywords: Guzanly, ethnotoponym, Kuzan tribe, Oghuz tribe, the Gagauz   

Giriş / Introduction 

 
Azәrbaycan әrazisindә bir çox toponimlәr, 

yaşayış mәntәqәlәrinin adları qәbilә, tayfa, nә-
sil, tirә, etnik qrup vә s.-dәn törәmişdir. Belәlәri 
Azәrbaycan toponimik sistemindә geniş yayıl-
mışdır. 

Xalqların tarixi mürәkkәb proseslәrlә zәn-
gindir. Hәmin tarixi proseslәrdә qәdim adların 
unudulması, dәyişikliyә uğraması, hәmçinin dә 
tamamilә dәyişdirilmәsi dә mümkün hadisәlәr-
dәn sayılır. Hәr unudulmuş ad unudulmuş keç-

miş, hәr dәyişdirilmiş ad isә tәhrif olunmuş ta-
rixdir. Ona görә dә xalqımızın tarixi keçmişinә 
aid bir sıra maraqlı cәhәtlәri öyrәnmәkdәn ötrü 
etnotoponimlәrin dә mәnşәyini, tәrkib vә struk-
turunu, bir sözlә, inkişaf tarixini aşkarlamaq bu 
günün zәruri tәlәblәrindәn olmalıdır. 

Quzanlı etnotoponiminin izi ilә yuxarıda sa-
dalanan xüsusiyyәtlәri öyrәnmәyә cәhd göstәr-
mişik. 

 
 

Әsas hissә / Main Part 
 

Ağdam rayonununa mәxsus Quzanlı qәsәbә-
si cәbhә bölgәsindә yerlәşir. Ağdam şәhәrinin 
işğalından sonra Quzanlı qәsәbәsi rayon mәrkә-
zini әvәz etmişdir. Bu kәnd rayonun әn sıx olan 
bәlәdiyyәsidir. 13002 әhalisi var. Bәlәdiyyә 
Quzanlı, Birinci Quzanlı, Eyvazlı, Çullu vә 
İmamqulubәyli kәndlәrini özündә birlәşdirir.  

22 may 2007-ci ildә Azәrbaycan Respubli-
kasının Milli Mәclisi qәrara alır: Azәrbaycan 
Respublikası Ağdam rayonunun inzibati әrazi 
bölgüsündә aşağıdakı dәyişikliklәr edilsin: 
İmamqulubәyli vә Çullu kәndlәri Quzanlı kәnd 
inzibati әrazi dairәsi tәrkibindәn ayrılaraq, 
İmamqulubәyli kәndi mәrkәz olmaqla, İmam-
qulubәyli kәnd inzibati әrazi dairәsi yaradılsın. 
Quzanlı kәnd inzibati әrazi dairәsi tәrkibindәki 
Quzanlı kәndinә qәsәbә statusu verilsin, Qu-
zanlı kәnd inzibati әrazi dairәsi Quzanlı qәsәbә 
inzibati әrazi dairәsi hesab edilsin. (İlham Әli-
yev, Azәrbaycan Respublikasının Prezidenti) 

Quzanlı haqqında hәm elmi, hәm dә xalq eti-
mologiyası çoxdur. Quzanlının tam adı Sarıca-
lı-Quzanlıdır. Kәnd Qarabağda yaşamış böyük 
bir türk tayfasının adı ilә bu cür adlandırılmış-

dır. XX әsrin ikinci yarısında Sofulu, Sarıcalı 
(Cır Sarıcalı), Çaylı kәndlәri Quzanlıya köçürü-
lüb. Quzanlıda vaxtı ilә Şahvәlibәyli, Birinci 
Quzanlı, İkinci Quzanlı, Ana Quzanlı, Bala Qu-
zanlı, Çaylı Quzanlı, Mәmmәdli vә “Kommu-
nist” adlanan mәhәllәlәr mövcud olub. 

Quzanlı adının әvvәlindәki sözlәr bu kәndlә-
ri bir-birindәn fәrqlәndirir. “Bütün bunlar gös-
tәrir ki, tәkrarlanan coğrafi adların böyük bir 
qisminә keçici fәrqlәndirici әlamәtlәr әlavә et-
mәklә, ümumi toponimik sistemdә fәaliyyәti tә-
min olunur. Lakin Azәrbaycan toponimlәr sis-
temindә, xüsusilә makro vә mikroareallarda be-
lә bir çәtinliyin qarşısını almaq (şübhәsiz ki, 
göstәrilәn tәkrarlanan adların ümumi sistemә 
tabe edilmәsi çox çәtin yolla aparılır) vә bir çox 
toponimlәrin tәkrarlanmasına yol vermәmәk 
mәqsәdilә digәr üsuldan – onlara sabit fәrqlәn-
dirici әlamәtlәr әlavә etmәk üsulundan daha ge-
niş istifadә edilir. Sabit (daimi, dәyişmәyәn) 
fәrqlәndirici әlamәtlәr, ilk növbәdә, makro vә 
mikroareallarda rast gәlinәn tәkrarlanmanın 
qarşısını almağa vә bununla da hәm göstәrilәn 
areallar daxilindә, hәm dә ümumi toponimik 

sistemdә daha geniş fәaliyyәtini tәmin etmәyә 
xidmәt edәn әn qısa vә yığcam üsuldur” [8, 
s.101]. 

 Quzanlı etnotoponimindә dә fәrqlәndirici 
sabit әlamәtlәr (Birinci, İkinci, Ana, Bala, Çaylı 
vә s.) işlәnmә yerinә görә seçilir. Bu yolla kәn-
din adı diferensiallaşır. Bu fәrqlilik hәmin topo-
nimik yarusu başqa yaruslardan xeyli dәrәcәdә 
ayırır vә belәlәrinә başqa yöndә yanaşmaq la-
zım gәlir. İ.A.Vorobevanın tәbirincә desәk, «bu 
qanunauyğun hal çox zaman onların әhatәli 
funksional xarakterini çәtinlәşdirir, eyni zaman-
da mürәkkәblәşdirir vә bәzәn hәtta ayrı-ayrı 
makroareallarda belә dolaşıqlığa gәtirib çıxarır. 
Mәhz belә bir çәtinlikdәn “yaxaqurtarma”, ona 
yol vermәmәk mәqsәdilә makro vә mikroareal-
larda onların bir çoxu müәyyәn fәrqlәndirici 
elementlәrlә bir-birindәn ayrılaraq tәklәndirilir. 
Bu cәhәt bir semantik (eynisemantik vә qarışıq 
semantik) cәrgәli fәrqlәndirici xüsusiyyәtlәrә 
әsaslanır [13, s.218]. 

Quzanlı etnotoponiminә gәldikdә, bu yaşa-
yış mәntәqәsinin yerlәşmә hәcmi vә böyüklüyü 
(ana, bala), sayı (birinci, ikinci), kәndin salınma 
ardıcıllığı fәrq üçün әsas sayılmışdır. 

“Keçmişdә Quzanlı kәndlәrini bir-birindәn 
fәrqlәndirmәk üçün Birinci Quzanlı, İkinci Qu-
zanı, Çaylı Quzanlı vә Sarıcalı Quzanlı adların-
dan istifadә etmişlәr. 

 Kuzan\Quzan tayfaları VI-VII әsrlәrdә Dәr-
bәndә qәdәr uzanan Qәrbi Türk xaqanlığında 
yaşamışlar. Dağlıq Altaydan tuba tayfasının bir 
qolu indi dә kuzәn adlanır. Dәdә Qorqud das-
tanlarında Quzan şәxs adıdır” [4, s.78]. 

 1593-cü ilin mәlumatına görә, Quzanlı tay-
fası Bәrdә mahalının Sır nahiyyәsindә yaşayır-
dı. Mәnşәcә XI әsrdә Altaydan Cәnubi Avropa-
ya qәdәr geniş bir әrazini әhatә etmiş, Türk 
xanlığının әsasını qoymuş vә mәnbәlәrdә adı 
Kuzan\Kuzen kimi qeyd olunmuş tayfa adı ilә 
әlaqәdardır. Ehtimal ki, XIII әsrdә Mil düzündә 
Beylәqan rayonu yaxınlığında adıçәkilәn Kı-
zan\Xızan qalası da bu tayfanın adı ilә bağlıdır. 
Kәnddә Dәllәkoğlu, Mәmmәdlilәr, Mollahü-
seynli, Kәrbalayı Abdulla, Әmrahovlar, Çaylı, 
Allahverәnli, Sudhalaclı vә başqa nәsillәr yaşa-
yırlar. 

İndi Quzanlıda 18 minә qәdәr әhali mәskun-
laşmışdır.  

Qafqaz tәqvimindә bu kәndin tarixinin V-II 
minilliyә aidliyi, onların yaşadığı әrazinin Şo-
mutәpә olduğu göstәrilir. Rus imperiyası o za-
man bu böyük kәndi 2 yerә bölmüşdür: 1-ci 
Kuzanlı vә 2-ci Kuzanlı. Hәmin kәndlәr Şuşa 
qәzasının Yelizavetpol quberniyasında yerlәşir-
miş. Burada 172 insan yaşayırmış, az bir hissәsi 
“tatar”, әksәriyyәti isә azәrbaycanlılardan ibarәt 
olmuşdur [17]. 

 Bu gün biz Quzanlı vә başqa qәdim Azәr-
baycan tayfa vә qәbilәlәrin, elәcә dә yer-yurd 
adlarını özündә әks etdirәn saysız-hesabsız et-
notoponim vә toponimlәri ciddi elmi tәdqiqata 
cәlb ediriksә, dilçilik, tarixşünaslıq vә hәmçinin 
coğrafiya elmlәri üçün çox qiymәtli faktlar aş-
kar etmiş oluruq. 

“-lı şәkilçisi әdәbi dilimizdә 6 semantik qru-
pa aid düzәltmә sözlәr yarada bildiyi halda, et-
nonimiya bunun çox az qismini yerinә yetirә bi-
lir. Burda, şübhәsiz ki, hәmin şәkilçinin, ilk 
növbәdә, etnonim yaradıcılığında istifadә olun-
muş vahidlәrin semantikası vә әdәbi dilimizdә 
işlәnәn müxtәlif mәna qruplarına mәxsus sözlә-
rin hәmin adlarda әks olunmaması ilә bağlıdır” 
[8, s.157]. Bu fikri Quz+an+lı toponiminin tәr-
kibindәki -lı morfoloji göstәricisi haqqında da 
demәk olar. 

Q.Qeybullayev bir sıra etnotoponimlәrlә ya-
naşı, Kuzanlı toponimi haqqında da mülahizәlәr 
söylәmişdir. Kuzanlının oğuz tayfaları ilә bağlı-
lığını göstәrmişdir [14, s.85-87]. 

D.Eremeev Kuzanlını “qu” sәsi ilә bağlı izah 
edir. Ku\qu-z-an-lı. Ku\qu-xәbәr, mәlumat [15, 
s.133-142]. 

Türk tayfalarının birlәşmәsindәn әmәlә gә-
lәn Oğuzlar türkmәnlәrin, azәrbaycanlıların, 
türklәrin vә qaqauzların (göy oğuzların) ata-ba-
balarıdır. Mahmud Kaşğarlı “oğuzlar türkmәn-
lәrdir.” demişdir. Bizim eranın VI yüzilindә 
oğuzlar böyük türk imperiyasını yaratmışlar. 
“Oğuznamә”lәrin müәlliflәri – Rәşidәddin, Ya-
zıçıoğlu, Salar Baba, Abdilqazi vә digәr orta әsr 
alimlәri Oğuz sözünün tayfa başçısının adı ol-
duğunu müәyyәnlәşdimişlәr. Onların fikrincә, 
Oğuz-Qaraxanın oğlu olubdur. “Oquz” (Aurasi 
deyilәn xalqın adı ilә bağlı, öküz totemi ilә әla-
qәdar, ya da «dәrya» mәnasındakı Öqüz deyilәn 
qәdim sözә bağlayır (S.P.Tolstov); Oquz (okçı, 
ox atan, yaydan ox atan (İ.Markvart); Oquz (ta-

rixi görünüşü r samiti ilә gәlәn varinat (Oqur, 
Edil Uyğur, Üker etnonimindәki adı, VIII әsr-
dәn Oğuz formasına keçdiyini deyir (Tayfanın 
gerbindә öküz şәkli var imiş. Çin dilindә bu ad 
Xuyan, xuyardır. Belә bir sıra: xuyar-noqaz-
oqaz-oğuz-quz (A.N,Bernştam); Oğ+uz, birinci 
söz (fikir) mәnasındakı öq\\öy türk sözü, ikinci-
si isә (-uz \\ur) hәrәkәt adını ifadә edir. Adın 
mәnası, “ağıllı, payxaslı” (N.A.Baskakov); 
Oğuz ( oq-ana, tayfa, -uz -öküz totemindәn et-
nonim, hәm dә “dәrya”, “su” mәnasındakı 
öküz, öqüz sözü (A.Madraximov); Oğuz (oq- 
tayfa, tirә türk sözlәri, -uz el, tayfa, topar 
(L.N.Qumilev, Y.Nemet, A.N.Kononov) vә b. 

Bu tayfalar әsasında Üçoquz, dokuzoquz, 
onok (on tayfa), onoqur (on oğuz, on tayfa), 
ururqur (otuz oquz) tayfaları da yaranmışdır. 

 Quz adı Oğuz tayfalarından biri olan qaqa-
uzların adında da öz әksini tapmışdır. Tәdqiqat-
çıların böyük qismi qaqavuz\\qaqauz adında bir 
Oğuz\\Güz\\Uz variantlarının varlığını tәsbit et-
mişlәr (Atanas Manof); Oğuz vә ya Oğuz-uz 
sözlәrindә Uzlarda bir qәbilә mәnası ifadә edi-
lir (Radlov); Uz vә ya Oğuz sözünün әvvәlindә-
ki Gağa sözünün Azlara mәnsub bir qәbilә mә-
nası ifadә etmәsi irәli sürülür (A.Moşkov); 
Sanskritdә nәsil anlamını verәn Ga vә ya qüv-
vәtlәndirilmiş, intensivlәşdirilmiş Gağa kәlmә-
sindәn gәldiyi vә sözün mәnasının Uzların xә-
lәflәri şәklindә olması açıqlanır (N.Dmitriyev); 
Gök – uz birlәşmiş kәlmәsi son zamanlarda 
Türkiyәdә müdafiә olunur (Mladenov). 

 Ahmed Bican Ercilasun Gağavan sözünün 
Posof vә Әrdahanda qıpçaq-oğuz әsilli Ahıska 
türklәri üçün istifadәsindәn hәrәkәtlә Gağavuz 
adının qıpçaqlarla uzların birliyindәn GAĞA-
UZ biçimindә ortaya çıxa bilәcәyini söylәyir. 
“Qıpçaq ölkәsindәn gәlәn uzlar\oğuzlar” [1, 
s.479]. 

 Rumlara görә, Qaqauzlar türklәşmiş rumlar-
dır. Rumların dili әlindәn alınanda, danışmaları 
yasaq edilәndә türk dilindә danışmaları haqqın-
da fәrman verilir, bu fәrmanda deyilir: “Qaqauz 
olasan, sәnin dilin UZ olsun”, “Gağan UZ ol-
sun”. 

Bizans qaynaqlarında Uzlar (Torklar) ifadә-
sinә rast gәlinir. Qara dәnizin quzeyindәn Bal-
kanlara uzanan, yönәlәn türk tayfaları arasında 
qaqauz türklәrinin etnik adı üzәrindә әn dәrin 

izlәri buraxan, şübhәsiz ki, Uzlardır. Onuncu 
әsrin sonlarında quzey Rusiyanın Suzdal Ros-
tov bölgәsindә Uzların hәrәkәti Don sahillәrinә 
qәdәr yayılmışdı. Uzlara tork deyirmişlәr. Suz-
dalda Torki vә Torçina adını daşıyan kәndlәr 
Uzların bu bölgәdәki hakimiyyәtindәn soraq 
verir. Uzların әsas kütlәsinin aşağı Don boyla-
rından Dnepr çayına doğru hәrәkәtlәri qıpçaqla-
rın, kumanların basqısı altında cәrәyan etmiş-
dir. Bu basqılarda uzlar, әlbәttә, qәlәbә çalmış-
lar. (1060-cı illәrdә) Uzların qәlәbә çalması 
rusları narahat edir vә uzlar üzәrinә bir yürüş- 
sәfәr edirlәr. Bu zaman uzlar rus zülmündәn 
yaxa qurtarmaq üçün Tuna istiqamәtinә çәkilir-
lәr. Bir kütlә halında Peçeneklәrin yaşadığı böl-
gәlәrә yayılırlar. 1064-1065-ci illәrdә uzların 
müxtәlif qolları soyuq, xәstәlik, qıtlıq vә aclıq 
ucbatından zәiflәyirlәr, onların әksәriyyәti pe-
çereşlәr tәrәfindәn öldürülür. Sağ qalanlarının 
bir qismi isә Bizanslar tәrәfindәn Makedoniya 
vә başqa yerlәrә sürgün edilirlәr. Digәr bir qis-
mi isә geriyә dönәrәk Rus sәrhәdlәri üzәrindә 
yerlәşirlәr. Belәliklә, 1080-ci ildә Uzlar siyasi 
sәhnәdәn gedir, azadlıqlarını itirirlәr, Dәlior-
man tәrәflәrdә yaşayan İlk Bulqarlar, Peçeneq-
lәr vә müxtәlif tayfalar arasına yayılıb gözdәn 
itirlәr [2, s.66]. 

 Biz belә güman edirik ki, Quz Oquzun qı-
saldılmış fonetik variantıdır. “Oquz” haqqında 
dәqiq mәlumata türkmәn toponimçisi Soltanşa 
Atanıyazovun “Şecere” kitabında rast gәlmәk 
olur. 

 Quz komponentli yer adlarına Azәrbaycan-
da rast gәlmәk olur. Quz+qanlı (Gәdәbәy rayo-
nunda zirvә [3, s.61]. 

T.Hacıyev yazır: “Mәlumdur ki, Xәzәr dәni-
zinin adı türkdilli xәzәrlәrin adı ilә bağlıdır. Bu 
dәnizin başqa adı – Quzğun yenә etnonimlә 
bağlıdır: Quz – qәdim quzların (oğuzların adı) 
Hәlә Xәzәr vә Quzğun sözlәrinin ilk elementlә-
ri (xәz-quz) arasında etimoloji uyğunluq gör-
mәk olar: türk dillәrinin sәs uyğunluqları bu 
hissәciklәrin genetik eyniliyini qәbul etmәyә 
imkan verir (bu da maraqlı cәhәtdir ki, dәnizin 
hәm Xәzәr, hәm dә Quzbun adı ancaq Azәrbay-
canda işlәnir. Qafqaz toponiminin ikinci hissәci 
(-qaz) yenә hәmin mәnşәdәndir. Sonuncu adın 
Qafqay şәklindә işlәnmәsi dә türk dillәrinә aid 
sәs dәyişmәsi (z-y) ilә bağlıdır. Xәzәrin başqa 

adı olan Kaspi toponimi dә xatırladığımız etno-
nimlә eyni mәnşәdәndir. Belәliklә, xәz-quz-
qaz-kas eyni sözün fonetik silsilәsidir. Bu topo-
nim hissәciklәrinin әsasında qәdim türk etnoni-
mi olan quz\oğuz sözü dayanır” [10, s.26]. 

Tarixi faktlar sübut edir ki, oğuzlar әn qәdim 
türk etnoslarındandır, digәr türk tayfalarının, 
xalqlarının formalaşmasında da oğuz ulu baş-
lanğıc olmuşdur. İlk әvvәllәr oğuzların doqquz 
qrupdan ibarәt olması söylәnir (tokuz oquz et-
noniminә diqqәt yetirmәli) vә onun tarixi mәn-
bәlәr әsasında aşkar etmәsinә görә, türklәr vә 
oğuzlar sözlәri çox vaxt eyni sıraya qoyulur. 
Belә hesab olunur ki, uqur, uyğur etnonimlәri 
dә oğuzun söz-törәmәlәridir. Şübhәsiz ki, qә-
dim türk tayfalarının adları Az, Uz, Quz, Oğuz 
hәm etnik varlıq, hәm dә leksik vahid kimi bir 
mәnşәdәn çıxır. 

Ә.Cavadov yazır ki, Türk dillәrinin bir ço-
xunda dağ anlayışı tağ, tav, tau, tuu vә s. fone-
tik variantlarda ifadә olunur. Bunların fonetik 
vә qrammatik variantlarından biri qız uz-qoz-
qaz\\qara-qora-quza-qaya-qala. Hәmin variant-
lar dağ anlayışını ifadә etmәk üçün işlәnmiş 
dağ adlarında, dağla bağlı sözlәrdә saxlanılmış-
dır: Quza, Böyükquza, Kiçikquza vә s. Zirvә, 
yüksәklik anlamında [5, s.88-89]. 

 Ә.M.Cavadov “Qız qalası” toponimindәn 
danşarkәn, “Quz qalası”, yәni “Oğuz qalası”nın 
da adını çәkir. O, dağ adlarından vә fonetik-
qrammatik qanunauyğunluqdan çıxış edәrkәn 
belә bir sxem qurur: qar-qır-qur\\qara-qıra-qa-
ya. 

Qaz-qız-quz\\qala-qıza-quza. Ehtimal etmәk 
olar ki, “yüksәklik, sәma, tanrı” mәnasındakı 
tab sözü bu variantları sıxışdırmış, bәzisinin 
mәnası dәyişmiş, bәzisi isә tam arxaiklәşmiş, 
lakin hәr iki halda dağ adlarında mühafizә olun-
muşdur. Bunlardan daha çox semantik dәyişik-
liyә mәruz qalanı quz\quza variantıdır. Bu vari-
antlar “yüksәklik, ülvi, hörmәtli, müqәddәs, zir-
vә, böyük, ulu” mәnalarını kәsb etmişdir” [6, 
s.125-127]. 

Quzan etnoqrafik toponimlәrdәndir. Bu cür 
etnotoponimlәrin әmәlә gәlmәsi tarixi әslindә 
xalqımızın tәşәkkülü, milli mәdәniyyәtimizin 
ayrı-ayrı sahәlәrinin yaranması ilә sıx bağlıdır. 
Xalqın etnik tarixini özündә әks etdirәn Quzan 
tipli etnonimlәrdәn bәhs edәrkәn T.Hacıyev ya-

zırdı: “Bu әrazidә nәsillәr dәyişir, müxtәlif dilli 
etnoslar gәlib-gedirlәr, toponimlәr isә yerindә 
durub müşahidә aparır, gәlәnlәri qәbul edir, ge-
dәnlәri yola salır, ancaq ona ilk dәfә verilәn adı 
özü ilә yaşadır. Azәrbaycan toponimlәri dә bu 
torpağın qәdim tәrcümeyi-halını bizә çatdırır”. 
(istinad) 

Quz+an+lı formasının nisbәtәn çoxluğu -an, 
-әn şәkilçisinin türk dillәrindә çox qәdim tarixә 
malik olan sözdüzәldici vasitә olması ilә, subs-
tantivlәşmәsi ilә şәrh oluna bilәr. 

Quzlar toponiminә dә mikrotoponim kimi 
Azәrbaycanın Cәbrayıl bölgәsindә rast gәlmәk 
olur: Quzlar tәpәsi. Kuzun tәrkibli toponimә 
Quba rayonunda rast gәlinir.  

Cocan-ozon\\uzan formaları Orta Asiya etno-
toponimlәrindә müşahidә olunmaqdadır: Ozon-
tau (Qazaxıstan), Uzankol (Özbәkistan) vә s. 

Başqa bir mülahizә: Orta Asiya etnotopo-
nimlәrinin mәnşәyini Azәrbaycan etnonimlәri 
ilә müqayisә edәn M.A.Mәmmәdov uz\\us\\ 
oz\\os birhecalı söz vә variantların “su”, “işıq-
lı”, “ağ” mәnalarını göstәrir. Ümumtürk oq\\aq 
oquz\uquz-oq-ağ, -uz –su qәdim ad olan 
uuz\\uquz\\Unquz “çay”, “su” anlamını qoru-
yub saxlayır. Dialektlәrdә Uuz boy, sahil mәna-
sında işlәnmişdir. Uquzsay (Oğuzçay), uquz 
“çay”, “say”, say yaxud uzkaya dolina. Qәdim 
uz termini “su”, Uquz boy (boy-nәsil) M.Kaş-
ğaridә “boy kim boluş bilqinq ula; bek boynı 
yulıt-tı” (MK, II, 3160 [Bax: 18, s.92]. 

Qeyd edәk ki, “Araz” çay adının (Ar+az) 
ikinci hissәsi türklәrә mәxsus hidronimlәrdә az, 
uz, us, üz kimi müxtәlif formalarda özünü gös-
tәrir. As\Az xant vә manas dillәrindә “çay, bö-
yük çay” mәnasını verir vә Qәrbi Sibir çay ad-
larında (Qusan\\Quzan vә s.) geniş işlәdilir. 
Monqol vә buryat dillәrindә “çay, su” mәnasın-
da us\uz variantı işlәdilir vә onların yaşadığı 
әrazidәki çayların adlarında özünü daha çox 
göstәrir. Orta Asiyada qәdim çay yatağı Kuz-
boy\\Uzboy adlanır. Qәdim türk dilindә uz 
“su”, boy isә “çay yatağı” demәkdir. Hazırda 
bir sıra türk dillәrindә, o cümlәdәn Azәrbaycan 
dilindә işlәdilәn suv\sub\su\us\su variantları da 
mövcuddur. Türk xalqlarında bir sıra çay adla-
rında “su, çay” mәnasını verәn Üzәn variantına 
da tәsadüf olunur. Cәnubi Azәrbaycanda Xәzәr 
dәnizinә tökülәn çaylardan aşağı axını Qızıl 

Üzәn\\Qızıl Quzan adlanır [Bax: 11, s.207-
209]. 

E.Sevortyan quz\uz\üz söz variantlarının bir 
sıra türklәrdә “çay, su” anlamında istifadә olun-
duğunu bildirir. L.Budaqov da bu fikirdәdir. 

V.M.Jirmunski VIII әsrdә Sır-Dәrya yaxınlı-
ğında Quzla bağı coğrafi adları xatırladır: “Quz 
cılqası” (Oğuz yarğanı), “Quz çay” (Oğuz yar-
ğanı), “Quzkend”, “Uzkend”. Bu qısaltamalar 
Oğuz çaydır. Bunlar Sırdәrya çayının aşağı axa-
rı boyunca öz tarixi izlәrini qorumuşlar [Bax: 
16, s.93-102].  

 “Kitabi-Dәdә Qorqud” dastanlarında Qu-
zanlı etnotoponimi dә işlәnmişdir. 

Etimoloji lüğәtlәrdә “Quz” payız mәnası, 
“qu” sözünün (güz) dәyişmiş forması olduğu 
göstәrilir. “Quz”un bir qәdim mәnası “günsüz, 
nәmişlik” demәkdir. Mәnbәlәrdә “Quzdağ” sö-
zü “günsüz dağ” kimi açıqlanıb. Quzey dә gün-
süz tәrәf demәkdir. “Ey” şәkilçisi tәrәf, istiqa-
mәt bildirir. Quz dağın gün düşmәyәn tәrәfi. 

Quzdağ isә “gün düşmәyәn dağ” mәnasını verir 
[7, s.99]. 

«Quzlar» sözü әrәb dilindә Quzz biçimindә 
sәslәnir. Oğuzlar VI yüzildә Çindәn Qara dәni-
zәdәk olan әrazidә bütün tayfaları birlәşdirәrәk 
köçәri imperiya yaratmışdılar. VIII yüzildә Or-
xon abidәlәrindә bu xalq tokuz oquz da adlanır. 

İbn әl-Әsir Quzların iki tayfa qrupuna bölün-
düyünü xatırladır: Uçuq vә Buzuk [12, s.524-
525]. 

24 oğuz tayfasının Bozok vә Uçok olmaqla 
iki qanada ayrılmasını F.Rәşidәddin dә göstәr-
mişdir. Bozoklar – kayı, bayat, alkaravlı, kara-
ivli; yazır, dögәr, dodurqa, yaparlı; avşar, kızık, 
begdili, karkın; Uçoklar – bayandur, beçene, 
çavuldur, yiva, kınık [Bax: 19, s.64-67]. 

“Dәdә Qorqud”dakı oğuzlar Boz ok (İç 
oğuz) vә Uçok (Taş oğuz) olmaqla iki qoldan 
ibarәtdir. 

Quzanlıların mәnşәcә tәrәkәmә olmalarını 
dialektoloq E.Әzizov qeyd etmişdir: “Quzanlı-
da yaşlı adamlar öz şivәlәrindә danışırlar” [9]. 

 
Nәticә / Conclusion 

 
Belәliklә, Quzanlı etnotoponimi bir çox türk 

areallarına yayılmış, müxtәlif forma vә variant-
larda mikro vә makrotoponimlәrin tәrkibindә 
görünmәkdәdir. Adın etimologiyası haqqında, 
göründüyü kimi, xeyli mülahizәlәr vardır. Bi-

zim tәdqiqat hәr bir mülahizәyә hörmәtlә yana-
şır, bununla belә, bu toponimin etnik әsaslarını 
qәbul edir, uz-quz-oğuz variantı üzrә tarixi inki-
şafı fikrini müdafiә edir. 

Этнотопоним Гузанлы 
 
Мохсун Нагисойлу 

Доктор филологических наук 
Институт языкознания имени Насими НАНА. Азербайджан. 
 
О Гузанлы существует множество научных и народных этимологий. Полное имя Гузанлы – 
Сариджалы-Гузанлы. Он был назван по имени великого тюркского племени, проживавшего в 
селе Карабах. Во второй половине 19 века в Гузанлы были перенесены села Софулу, 
Сариджалы (Джир Сариджадлы), Чайли. В старину здесь были поселения Шахвелибейли, 
Биринджи Гузанлы, Икинджи Гузанлы, Мамедли и «Коммунист». Племена кузан / гузан 
жили в Западно-Тюркском каганате, простирающемся до Дербента в VI-VII вв. Одна ветвь 
племени туба с Горного Алтая называется кузен. Гузан – имя человека в саге о Деде Горгуде. 
На основе этих племен образовались племена учогузов, докузогузов, онок (десять племен), 
оногур (десять огузов) (десять племен), урургур (тридцать огузов). В исследовании 
отмечается, что кузан – один из этнографических топонимов. История образования таких 
этнотопонимов тесно связана с формированием нашей нации и возникновением различных 
областей нашей национальной культуры. 
Ключевые слова: Гузанлы, этнотопоним, Племя Кудзан, Племя Огуз, кагауз 

